মানবতার বার্তা
উজ্জ্বল কুমার দাম
মানুষ হয়ে মানুষকে, করোনা অবহেলা
করোনা তুমি কারো সাথে, বিশ্বাসঘাতকের খেলা,
মানুষ হয়ে মানুষকে করোনা, কেনা- বেঁচার পণ্য
এসব কাজ ভালো নয়, অতি জঘন্য।
মানুষের ন্যায্য অধিকার থেকে, করোনা বঞ্চিত
পূণ্য তোমার থাকবে না আর, একফোঁটাও সঞ্চিত।
মানুষ হয়ে মানুষের কাছে, হইওনা অবিশ্বাসী
রেখ তুমি তাঁর কাছে, ভালোবাসার বিশ্বাসই।
মানুষ হয়ে কখনও তুমি করোনা লুটতরাজ
এগুলো ভালো নয়, অতি খারাপ কাজ।
মানুষ হয়ে কখনও তুমি করোনা হানাহানি
এসোনা আমরা মানুষের জন্য, ভালোবাসা বয়ে আনি।
মানুষ হয়ে কখনও আর, করব না হীনকাজ
এসোনা আমরা সবাই মিলে, শপথ নি এই আজ
মানুষ হয়ে মানুষের সাথে, করব না বিশ্বাসঘাতকতা
হতে চাইব না তার প্রভু, আর হর্তাকর্তা।
আমাদের একজনই প্রভু, সে ঈশ্বর
সে ছাড়া পৃথিবীর, সবই নশ্বর
তিনি আমাদের সৃষ্টি করেছেন, সেরা জীব করে
মানুষের সেবা করব আমরা, তার নির্দেশেতে
মানুষ হয়ে মানুষের জন্য, জীবন করলে উৎস্বর্গ
আমাদের এই পৃথিবীতেই নেমে আসবে স্বর্গ।

